
BOSHLANG‘ICH SINFLAR 
MATEMATIKA DARSLARIDA 
KOMBINATORIKAGA OID 
MASALALAR
Roziqova Farizoda Ruyiddin qizi
Qarshi davlat universiteti,
“Boshlang‘ich ta’lim” yo‘nalishi 2-kurs iqtidorli guruh talabasi

Berdiyev Bahodir Ravshanovich
Ilmiy rahbar, Qarshi davlat universiteti
“Boshlang‘ich ta’lim” kafedrasi dotsenti

Annotatsiya: Elementlarning turli kombinatsiyalari va ularning sonini topish bilan bog‘liq masalalar kombinatorika masa-
lalari deyiladi. Bunday masalalar matematika fanining tarmog‘i – kombinatorikada o‘rganiladi. Kombinatorika asosan 
XVII–XIX asrlarda mustaqil fan sifatida shakllangan bo‘lib, uning rivojiga B. Paskal, P. Ferma, G. Leybnits, Y. Bernulli, 
L. Eyler kabi olimlar katta hissa qo‘shganlar.

Kalit so‘zlar: bog‘liqlik, juftliklar, ko‘paytirish, yig‘indi, narsalar, natural sonlar, umumiy usullar, juftlashlar.
Abstract: Problems related to finding various combinations of elements and their quantities are referred to as combina-
torial problems. Such problems are studied within the branch of mathematics known as combinatorics. Combinatorics 
emerged as an independent field mainly during the 17th–19th centuries, and its development was significantly influenced 
by scholars such as B. Pascal, P. Fermat, G. Leibniz, J. Bernoulli, and L. Euler.

Key words: correlation, pairs, multiplication, sum, items, natural numbers, general methods, combinations.
Аннотация: Задачи, связанные с нахождением различных комбинаций элементов и их количества, называются 
задачами комбинаторики. Подобные задачи изучаются в области математики – комбинаторике. Как самосто-
ятельная наука, комбинаторика в основном сформировалась в XVII–XIX веках, в её развитие большой вклад 
внесли такие учёные, как Б. Паскаль, П. Ферма, Г. Лейбниц, Ю. Бернулли, Л. Эйлер.

Ключевые слова: отношение, пары, умножение, сумма, объекты, натуральные числа, общие методы, сочетания.

KIRISH
Kombinatorikada, asosan, chekli to‘plamlar, ularning qism to‘plamlari, chekli to‘plam elementlaridan 

tuzilgan kortejlar va ularning sonini topish masalalari o‘rganilgani uchun uni to‘plamlar nazariyasining bir qismi 
sifatida qarash mumkin.

MAVZUGA OID ADABIYOTLAR SHARHI
Boshlang‘ich sinf o‘quvchilarida mantiqiy fikrlash va matematik tasavvurni rivojlantirishda kombinatorika 

bo‘yicha sodda masalalarni qo‘llash muhim ahamiyatga ega. Bu borada ko‘plab xorijiy va mahalliy tadqiqot chilar 
ta’lim jarayonida kombinatorika elementlarini bosqichma-bosqich joriy etishni ta’kidlaydilar. Jumladan, xorijiy 
pedagog olim George Pólya ta’kidlaganidek: “Matematik fikrlashni o‘rgatish uchun o‘quvchiga o‘zi topadigan, 
lekin qiyin bo‘lmagan muammolarni berish kerak” [Pólya G. How to Solve It, 1945]. Bu yondashuv aynan bosh-
lang‘ich sinf o‘quvchilariga mos sodda kombinator masalalar orqali fikrlashni faollashtirishga asoslanadi.

O‘zbek olimi Sh.Sh. Xolmuhamedov o‘zining “Boshlang‘ich ta’limda matematika o‘qitish metodikasi” 
asarida shunday fikr bildiradi: “Kombinatorika elementlarini o‘rganish orqali o‘quvchilar son, miqdor, tartib 
tushun chalarini mukammal egallaydi. Bunday topshiriqlarni grafik tarzda berish, bolalarning qiziqishini oshiradi” 
[Xolmuhamedov Sh.Sh., 2018].

Shuningdek, rus olimasi L.G. Petersonning boshlang‘ich ta’limdagi zamonaviy texnologiyalarga oid ishlan-
malarida kombinatorika masalalarining kreativ fikrlashni rivojlantirishdagi o‘rni alohida ko‘rsatiladi [Петерсон 
Л.Г., Математика. Начальная школа, 2016]. Demak, bosqichma-bosqich, vizual vositalar bilan boyitilgan 
kombinatorika masalalari o‘quvchida mantiqiy izchillik, faraz qilish va tekshirish ko‘nikmalarini rivojlantiradi. Bu 
esa nafaqat matematika faniga, balki umumiy tafakkur madaniyatiga zamin yaratadi.

TADQIQOT METODOLOGIYASI
Yig‘indi qoidasi.Kombinatorikada to‘plamlar birlashmasi elementlari sonini hisoblash masalasi yig‘indi 

qoidasi deb ataladi.
Agar A ∩ B =  bo‘lsa,
n(A  B) = n(A) + n(B) (1) bo‘ladi.
Ya’ni kesishmaydigan A va B to‘plamlar birlashmasi elementlari soni shu to‘plamlar elementlari sonlarining 

yig‘indisiga teng.
Agar A ∩ B ≠  bo‘lsa,
n(A  B) = n(A) + n(B) – n(A ∩ B) (2) bo‘ladi.
Ya’ni umumiy elementga ega ikki to‘plam birlashmasi elementlari soni to‘plamlarning har biri elementlari 

sonlari yig‘indisidan ularning umumiy elementlari sonining ayrilganiga teng.
(2) formula (1) formulaning umumiy holi bo‘lib, (1) formulada n(A ∩ B) = 0, ya’ni to‘plamlarning umumiy 

elementi yo‘q.
Yigindi qoidasi umumiy elementga ega bo‘lgan uchta A, B, C to‘plam uchun quyidagicha yoziladi: agar 

A ∩ B ∩ C =  bo‘lmasa,
n(A  B  C) = n(A) + n(B) + n(C) – n(A ∩ B) – n(A ∩ C) – n(B ∩ C) + n(A ∩ B ∩ C) (3) bo‘ladi.
(1) formula bilan yechiladigan kombinatorika masalasi umumiy holda quyidagicha ifodalanadi: agar x 

elementni k usul, y elementni m usul bilan tanlash mumkin bo‘lsa, “x yoki y” elementni k + m usul bilan tanlash 
mumkin.

TAHLIL VA NATIJALAR
Savatda 4 ta anor 5 ta nok va 6 ta olma bor. Savatda 1 ta mevani tanlashni necha usulda amalga oshirish 

mumkin? Yechish: 1 ta mevani tanlashda 4 ta anorni 4 usulda 5 ta nokni 5 usulda 6 ta olmani 6 usulda tanlash 
mumkin. Demak jami: 4+5+6=15 usulda meva tanlash mumkin. 

Savatda 4 ta anor 5 ta nok va 6 ta olma bor. Savatda 2 ta turli mevani tanlashni necha usulda amalga 
oshirish mumkin?

1-rasm: Masalani yechish usuli

Rasmda ko‘rsatilgan chizmada 1 ta anor bilan nechta juftlik hosil qilish mumkinligi ko‘rsatilgan. 1 ta anor 
bilan 5 ta nokni 5 xil usulda, 6 olmani 6 xil usulda juftlik hosil qilish mumkin. Umumiy xolatda 5+6=11 bo‘ladi. 
Endi bunday anordan bizda 4 ta bor. Shu sababli natijani 4 ta ko‘paytiramiz. 11x4=44. 

Anor bilan bog‘liq juftliklar tugadi. Shuning uchun anorni o‘yindan chiqaramiz. Endi nok va olma juftligfini 
topamiz. 1 ta nok bilan 6 ta olmani 6 usulda juftlash mumkin. Bunday nokdan bizda 5 ta mavjud shu sababli 
6 ni 5 ga ko‘paytiramiz. 6x5=30 ta juftlik bor ekan. Jami bizda 44+30=74 ta juftlik xosil bo‘ldi. Javob: 74 ta usul. 

Yechimdan ko‘rinib turibdiki bunday maslani ishlash uchun 2 tadan ko‘paytirib natijalarni qo‘shamiz.
4x5+4x6+5x6=74 ta usul.
Savatda 4 ta anor 5 ta nok 6 ta olma bor savatdan 1 tadan anor nok va olmani tanlashni necha usulda 

amalga oshirish mumkin? 

2-rasm: Masalani yeshish usuli

Birinchi anor va nok birgaligi orqali unga 6 ta olmani 6 usulda tanlash mumkin. Endi birinchi anor va ikkinchi 
nok bilan ham 6 ta olmani 6 usulda birlashtirishimiz mumkin. Bunday nokdan bizda 5 ta mavjud. Demak 6 sonini 
5 ga ko‘paytirib olamiz. 5x6=30 usul. 30 ta usul kelib chiqdi ushbu 1 ta anor orqali kelib chiqqan usullar yig‘indisi 
xisoblanadi. Bunday anordan bizda 4 ta mavjud shu sababli 30 usulni 4 ga ko‘paytirib olamiz. 30x4=120 ta usul, 
va nihoyat umumiy usullar soni 120 ta chiqdi. Javob: 120 ta usul. 

Avvalgi misoldagidek buni ham oson usulda hisoblash mumkin. Ya’ni uchta turdagi meva uchun 3 ta mevani 
birlashtirish usulini uchala mevalar sonini ko‘paytirish orqali chiqaramiz. 4x5x6=120 ta usul. 

Anvar (uyidan maktabga, maktabdan savdo markaziga borishi uchun) yoʻlni necha xil usulda tanlashi 
mumkin?

3-rasm: Masala chizmasi

Yechish: Rasmdan ma’lumki uydan maktabga 2 ta yo‘l bilan boorish mumkin. Biz oldin birinchi yo‘ldan 
maktabga boramiz va uchta yo‘l orqali savdo dukoniga boramiz. Biz 3 ta usulda bordik so‘ngra 2-yo‘l orqali 
maktabga boramiz va yana 3 ta usul bilan dukonga boramiz. Yana 3 ta usul bo‘ldi. Umumiy 3+3=6 yoki 3x2=6 
ta usul kelib chiqadi. Javob: 6 ta usul. 

C nuqtadan D nuqtaga necha xil usulda borish mumkin?
Yechish: C nuqtadan A ga 3 ta usulda A dan B ga 3 ta usulda va B dan B 

ga 2 ta usuldan boorish mumkin. Avvalgi misollar orqali umumiy xulosa chiqarib 
yangi formula yaratamiz. Ya’ni umumiy usullar sonini toppish uchun ketma-ket 
usullar sonini ko‘paytiramiz. (Narsalar soni juftlashlar soniga teng bo‘lganda). 

Sum = s1, s2, s3,...sn Ikktadan juftlashga oid misollarda
Sum = s1 · s2 + s2 · s3 + s2 · s3 bo‘ladi.
Bu formulaning ma’nosi 2 tadan juftlab ko‘paytirib barchasini qo‘shib 

chiqamiz. Uchtadan birlashtirsak 3 tasini juftlab ko‘paytirib natijalarni qo‘shamiz va hokazo…
Endi misolimizga qaytamiz: 
C dan A ga  3ta 
A dan B ga  3ta
B dan D ga  2ta
C dan D ga  3ta
A dan D ga  1ta
C dan A ga, A dan B ga, B dan D ga boorish usullarini hisoblab chiqamiz. 
Sum = 3x3x2 = 18 ta usul.
Bu hali hammasi emas endi C dan A ga, A dan B ga borishning umumiy usullarining yig‘indisini topamiz. 
A dan D ga  1ta
Sum = 3x1 = 3 ta usul.
Yana bitta yo‘l qoldi.
C dan D ga  3ta usul
Hammasini birlashtiramiz
18 + 3 + 3=24 ta usul.
Javob: 24 ta usul.
Doskada 10 ta ot, 6 ta feʻl va 9 ta sifat yozilgan. Gap tuzish uchun har bir soʻz turkumidan bittadan olish 

kerak. Buni necha xil usul bilan amalga oshirish mumkin?
Yechish: Bu masalada 3 ta turdagi narsa va 3 tadan juftlash kerakligi sababli: 
3=3 Narsalar va juftlashlar soni teng bo‘lganda quyidagi formuladan foydalanamiz. 
Sum = s1, s2, s3,...sn
Sum = 10x6x9 = 540 ta
Usulda gap tuzish mumkin ekan. Javob: 540 ta usul. 
Shaxmat taxtasida oq va qora ruxni bir-birini ololmaydigan („ura olmaydigan“) qilib necha xil usulda 

joylashtirish mumkin?

4-rasm: Shaxmat doskasi

Yechish: Ruh o‘zining to‘g‘risidagi toshlarning ola oladi demak to‘g‘risidagi kataklarni sanasak. O‘zi turgan 
joy bilan birgalikda 15 ta chiqadi. Umumiy kataklar soni 64 dan 15 ayirsak qora toshning joylashishi mumkin 
bo‘lgan kataklar kelib chiqadi. 64-15=49 ta. 

Oq toshning o‘zi esa 64 ta katakga joylashishi mumkin. Shuning uchun umumiy joylashish usulini ko‘pay-
tirish orqali hisoblaymiz. 

64x49=3136 ta usulni keltirib chiqaramiz. Javob: 3136 ta usul. 

XULOSA
Boshlang‘ich sinflarda kombinatorikaga oid masalalarni o‘qitish o‘quvchilarning mantiqiy fikrlash qobiliya-

tini rivojlantirishda muhim ahamiyatga ega. Bu masalalar orqali o‘quvchilar sonli va mantiqiy munosabatlarni 
aniqlash, tartib va kombinatsiyalarni tushunish, shuningdek, ehtimollarni baholash kabi ko‘nikmalarni shakl-
lantiradilar. Kombinatorika elementlarini o‘rgatish o‘quvchilarning ijodiy fikrlashini rivojlantirib, ularni murakkab 
muammolarni hal qilishga tayyorlaydi.

Foydalanilgan adabiyotlar ro‘yxati:
1. Berdiyev B.R. Matematika o‘qitish metodikasi (Mustaqil ish va kurs ishlarini bajarish ta’lim texnologiyasi). O‘quv 

qo‘llanma. Qarshi: “Fan va ta’lim” nashriyoti, 2022.
2. Berdiyev B.R. Oliy ta’lim muassasalari talabalari mustaqil ta’limini boshqarishning nazariyasi va metodikasi. Mono-

grafiya. Qarshi: “Fan va ta’lim” nashriyoti, 2022.
3. Berdiyev B.R. “Matematika o‘qitish metodikasidan talabalarning mustaqil ishlarini tashkil etish yo‘llari” // Mug‘allim hem 

uzluksuz bulumlendiruo‘, ilmiy-metodik jurnal. Nukus, №4-2, 2020-yil, 76–79-betlar.
4. Berdiyev B.R. “Matematika o‘qitish metodikasi fanini o‘qishda matematik tarkib bilan ishlashda talabalarning mustaqil 

ishlarini uslubiy ta’minlash tizimi” // TDPU ilmiy axborotlari, ilmiy-nazariy jurnal, 1-son. Toshkent, 2021-yil, 25–28-betlar.
5. Yo‘ldoshev J.T. “Boshlang‘ich sinf matematika darslarida kombinatorik masalalarni noanalitik usullarda yechishni 

o‘rgatish” // Zamonaviy boshlang‘ich va pedagogik ta’lim: nazariy va amaliy innovatsion tadqiqotlar mavzusidagi Res-
publika ilmiy-amaliy konferensiyasi materiallari. Qarshi, 2020-yil 28-may.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

